
созишнома ОИД БА ПЕШНИҲОДИ КАФОЛАТ 

СОЗИШНОМА аз ____ майи 2016 сол байни ҶУМҲУРИИ ТОҶИКИСТОН ("Зомин") ва БОНКИ АВРУПОИИ ТАҶДИД ВА РУШД ("Бонк").

САРСУХАН

(A) Бонк бо мақсади таъмин намудани кӯмаки молиявӣ барои тадбиқи лоиҳаҳои мушаххас дар ҷиҳати мусоидат намудани гузариш ба бозори кушоди иқтисодӣ ва пешбурди ташаббусҳои инфиродӣ ва соҳибкорӣ дар Осиёи Марказӣ ва Аврупои Шарқӣ, ки принсипҳои устувори бисёрҳизбии демократӣ, гуногунандешии ақидаҳо ва иқтисодиёти бозорӣ мавриди диққат қарор медиҳанд ва тадбиқ менамоянд, таъсис дода шуда буд;

(Б) Қарзгиранда мақсад дорад, ки Лоиҳаро мутобиқи Ҷадвали 1-и Созишномаи Қарзӣ амалӣ гардонад, ки махсус барои дастгирӣ намудани Қарзгиранда барои беҳтар намудани сифати хизматрасонӣ дар идоракунии партовҳои сахтӣ маишӣ дар Хуҷанд таҳия шудааст;

(В) Ҳукумати Ҷумҳурии Тоҷикистон ва Қарзгиранда ба Бонк бо дархост оиди маблағгузории қисми Лоиҳа муроҷиат намуд;

(Г) Бонк дар раванди омода намудани фонди ҳамкории техникии мазкур қарор дорад, ки дар асоси Грант ба Қарзгиранда дар амалигардонии Лоиҳа мусоидат менамояд:

(i)
Грант ба маблағи 169,500 доллари ИМА барои маблағгузории тадқиқоти техникӣ-иқтисодӣ, барои муайян намудани Барномаи Сармоягузории Афзалиятнок бо мақсади барқароркунӣ ва азнавтаҷҳизонии дороиҳои Қарзгиранда ва сохтмону насби иншоотҳои замонавӣ барои аз партовҳои сахти маишӣ ҷудо ва ҳосил намудани маводҳои такроран истифода мешуда («Мавод») равона шудааст, аз ҷумла таҳлили молиявии Қарзгиранда, омода намудани нақшаи харид ва амалигардонии нақшаҳои лоиҳа ва нақшаи чорабиниҳои ҳифзи муҳити атроф ва фаъолиятҳои иҷтимоӣ; ва

(ii)
Грант ба маблағи 684,000 доллари ИМА бо мақсади маблағгузории иҷроиши лоиҳа дар доираи мусоидат ба идоракунии лоиҳа, таҳия, харид, корҳои сохтмонию муҳандисӣ, корҳои назоратӣ, омӯзиши кормандон ва дастгирии иҷроиши нақшаи чорабиниҳои ҳифзи муҳити атроф ва фаъолиятҳои иҷтимоӣ;

(iii)
Грант ба маблағи 226,000 доллари ИМА бо мақсади дастгирӣ намудани Қарзгиранда мувофиқи Барномаи Дастгирии Рушди Корпоративӣ, аз ҷумла беҳтаргардонии сифати хизматрасонӣ дар асоси Созишномаи пешниҳоди хизматрасонии коммуналӣ оид ба таъмин намудани идоракунии хизматрасонии партовҳои сахти маишӣ, ҷорӣ намудани Барномаи Такмилдиҳии натиҷаҳои фаъолияти молиявӣ-хоҷагидории минбаъда бо мақсади таъмин намудани устувории фаъолияти Қарзгиранда ва иқтидори институтсионалии он ва инкишофи минбаъдаи нақшаи стратегии Ташкилот ва иҷроиши Барномаи иштироки ҷонибҳои манфиатдор дар шаҳр.

 (Д) Бонк ҳамчунин Грантро ба маблағи 2,500,000 доллари ИМА барои маблағгузории Лоиҳа мутобиқи муқаррарот ва шартҳои дар Созишнома (Созишномаи Қарзӣ) зикргардида байни Бонк, Ҷумҳурии Тоҷикистон ва Қарзгиранда таъмин менамояд;

(Е) Бонк созишномаро зери санаи ҳуҷҷати мазкур бо Корхонаи воҳиди давлатии Коммуналии «Хизматрасонии нақлиёти санитарӣ»-и шаҳри Хуҷанд («Созишномаи Қарзӣ», ки дар Муқаррарот ва шартҳои стандартӣ қайд шудааст) мебандад, Бонк розӣ аст, ки ба Қарзгиранда ба маблағи 2,500,000 доллари ИМА мувофиқи Муқаррарот ва шартҳои стандартӣ, ки дар Созишномаи Қарзӣ оварда шудааст, қарз ҷудо намояд, аммо бо шартҳое, ки Зомин ӯҳдадориҳои Қарзгирандаро таҳти Созишномаи Қарзӣ, ки дар Созишномаи мазкур оварда шудааст, кафолат диҳад;

(Ҷ) Зомин, Созишномаи Қарзии байни Бонк ва Қарзгирандаро ба инобат гирифта, розӣ аст, ки ӯҳдадориҳои мазкури Қарзгирандаро кафолат диҳад.   

Дар асоси гуфтаҳои дар боло зикргардида, тарафҳо созишномаро оиди зер бастанд:

МОДДАИ I – муқарраротҳо ва шартҳои стандартӣ; МАФҲУМҲО 

Боби 1.01.
Дарҷ намудани муқарраротҳо ва шартҳои стандартӣ 


Тамоми Муқарраротҳое, ки дар Муқарраротҳо ва шартҳои стандартии бонк аз таърихи 1-уми декабри соли 2012 оварда шудааст, дарҷ шудааст ва ба Созишномаи мазкур бо ҳамон қувваю эътиборе, ки дар ҳуҷҷати мазкур пурра инъикос меёфт, тадбиқ гаштааст
, зимнан боиси тағъироту иловаҳо гаштааст (муқарраротҳои мазкур (ки тағъир ёфтаанд) минбаъд «Муқарраротҳо ва шартҳои стандартӣ» ном бурда мешавад).

(а) Мафҳуми "Амалияи манъшуда" дар Боби 2.02 –и Муқарраротҳо ва шартҳои стандартӣ, ки дар Созишномаи мазкур тадбиқ мешавад, бояд ба таври мазкур шарҳ дода шавад:

"Амалияи манъшуда" амалияи маҷбуркунӣ, амалияи созишномаҳои пинҳонӣ, амалияи фасодӣ, амалияи қаллобӣ, сӯиистеъмолии захираҳои БАТР, амалияи обструксионӣ ё дуздӣ, зеро ҳар яки ин муқарраротҳо дар Сиёсати ҳуқуқтадбиқкунӣ ва Тартиботҳои БАТР аз санаи 5-уми ноябри соли 2015 муқаррар гаштааст ва ҳамин муқараротҳо минбаъд дар Дастурамали Амалияи манъшуда барои амалиётҳои БАТР аз моҳи феврали соли 2016 шарҳ дода мешавад". 

Боби 1.02.
Мафҳумҳо 

Мафҳумҳое, ки дар Созишномаи мазкур истифода мешаванд (аз ҷумла Сарсухан), ба истиснои калимаи «дигар» ё калимаи «дигар» дар матнҳои Сарсухан, Муқаррарот ва Шартҳои Стандартӣ ва Созишномаи Қарзӣ қайд шудааст, зимнан мафҳумҳои мазкурро дорост, ба монанди: 

«Намояндаи Ваколатдори Зомин» - Вазорати Молияи Ҷумҳурии Тоҷикистон дар назар дошта мешавад.

Боби 1.03.
Тафсир 


Дар Созишномаи мазкур, истинод ба Модда, Боб ё Ҷадвали муайян, ба истиснои калимаи «дигар» дар Созишномаи мазкур, ҳамчун истинод ба Модда, Боб ё Ҷадвали муайян дар Созишномаи мазкур маънидод карда мешавад.

МОДДАИ II - КАФОЛАТҲО; ДИГАР УҲДАДОРИҲО 

Боби 2.01.
Кафолат 


Дар Созишномаи мазкур, Зомин, ҳамчун шахси асосие, ки ба худ ӯҳдадориро қабул кардааст ва на танҳо ҳамчун Зомин, бе чуну чаро кафолат медиҳад, ки пардохти маблағро қисман ё пурра ва саривақт мутобиқи Созишномаи Қарзӣ дар мӯҳлати муқарраршуда, пеш аз мӯҳлат ё дигар ба анҷом расонад, инчунин тамоми дигар ӯҳдадориҳои Қарзгирандаро, ки дар Созишномаи Қарзӣ пешбинӣ шудааст, иҷро намояд.

Боби 2.02.
Анҷоми Лоиҳа 
Ҳар вақт, дар ҳолате, ки агар воситаҳои дар ихтиёри Қарзгиранда буда, барои рӯйпӯш намудани хароҷотҳои пешбинишуда, ки барои иҷроиши Лоиҳа лозиманд, кифоягӣ намекунанд ва агар оиди он далелҳои асоснок мавҷуд бошад, он гоҳ Зомин ва Бонк бояд фавран чораҳоеро андешад, ки талаботи БАТР-ро қонеъ мегардонад, ки ба таъмин намудани Қарзгиранда бо воситаҳо равона карда шудааст ё ӯро водор созад, ин воситаҳоро ба даст орад, ки барои таъмин намудани рӯйпӯшкунии хароҷотҳо ва қонеъ гардонидани талабот лозиманд. 

Боби 2.03.
Дигар Уҳдадориҳо 

Ба истиснои ҳолатҳое, ки агар Бонк тавассути розигии хаттӣ тағъир надиҳад, Зомин бояд:

(a)
Зомин, машваратчиёни хориҷиро, ки аз ҷониби Бонк, Шаҳр ё Қарзгиранда барои иҷроиши Лоиҳа ҷалб шудаанд ва аз ҳисоби воситаҳои қарзӣ, грант ё воситаҳо барои кӯмаки техникӣ, ки аз ҷониби Бонк пешниҳодшуда, маблағгузорӣ шудааст, аз  андозҳои мустақим ва ғайримустақим бояд озод намояд. 

(b)
Зомин аз пардохти андоз барои тамоми намудҳои мол ва хизматрасонӣ, аз ҷумла корҳои насбу сохтмонӣ, ки аз ҷониби Зомин барои иҷроиши мақсадҳои Қарзгиранда харидорӣ мешаванд ва аз ҳисоби Қарз маблағгузорӣ шудаанд ё аз ҳисоби воситаҳое, ки мутобиқи Созишномаи Грант қабул мешаванд, бояд озод намояд. 

(c)
Зомин кӯмаки заруриро чунон таъмин менамояд, то ки хадамоти
 зиддимонополии он (оҷонсии ворис ё мақомоте, ки ваколатҳои монандро иҷро мекунанд) ҳар сол тарофаҳоро барои хизматрасонии партовҳои сахти маишӣ баррасӣ намоянд ва танзим намоянд.

(d)
Зомин кӯмаки заруриро бо мақсади иҷроиш ва дастгирии Шаҳр ва Қарзгиранда барои иҷроиши Барномаи Дастгирии Рушди Корпоративӣ пешниҳод намояд. 
(e)
Зомин ӯҳдадор нест, ки муттаҳидшавӣ, тақсимшавӣ, ҳамроҳшавӣ ё азнавташкилкунии Қарзгирандаро бе розигии пешакии Бонк амалӣ намояд ё иҷозат диҳад. 

МОДДАИ III - ДИГАР

Боби 3.01.
Огоҳинома


Суроғаҳои дар поён овардашуда бо мақсади риояи Боби 10.01 Муқаррарот ва шартҳои стандартӣ қайд шудаанд: 

Зомин:


Вазорати Молияи Ҷумҳурии Тоҷикистон


734025, хиёбони Академикҳо Раҷабовхо 3, Душанбе, 


Ҷумҳурии Тоҷикистон


Гиранда:
Вазорати Молияи Ҷумҳурии Тоҷикистон.


Факс:

Ӯ992 37 221 33 29


Тел:


Ӯ992 37 221 14 17

Бонк:


Бонк Аврупоии Таҷдид ва Рушд


One Exchange Square


Лондон EC2A 2JN


Великобритания


Гиранда:
Шӯъбаи амалиётӣ-маъмурӣ

Факс


Ӯ44-20-7338-6100

Боби 3.02.
Хулосаи ҳуқуқӣ


Бо мақсади риояи боби 9.03(b)-и Муқаррарот ва шартҳои стандартӣ, инчунин мувофиқи боби 6.02(b)-и Созишномаи Қарзӣ, хулоса ё хулосаҳои ҳуқуқшинос аз номи Зомин Вазири Адлияи Ҷумҳурии Тоҷикистон пешниҳод карда мешаванд. 

Бо созишномаи мазкур тасдиқ менамоем, ки тарафҳо дар шахсияти намояндаҳои ваколатдор баромад мекунанд, Созишномаи мазкур дар чаҳор нусха имзо мешавад ва ба Душанбе, Тоҷикистон дар рӯз ва соли дар боло қайдшуда бурда расонида мешавад. 
Ҷумҳурии Тоҷикистон
Дар шахсияти:
______________________________


          Ному насаб: Абдусалом Қурбониён



             Вазифа: Вазири молия
Бонки Аврупоии таҷдид ва рушд 
Дар шахсияти:
______________________________


          Ному насаб: Файзиев Б.И.



             Вазифа: Муовини директор, Бонкдори калон

____________________________________________________________________________________________________________________________________________________________________________________________________________________

Тарҷумаи мазкур аз забони русӣ ба забони тоҷикӣ аз тарафи ман, тарҷумон Камарова Мавзуна Абдулҳаевна иҷро шудааст, дуруст будани тарҷумаро тасдиқ мекунам. 

Бюрои тарҷумаҳо  «Атлас» СИ «Камаров А.С.»
